
መግቢያ
የኅብረት ሥራ ማኅበራት ግለሰቦች በተናጥል ሊወጧቸው የማይችሉ ኢኮኖሚያዊና ማኅበራዊ ችግሮችን በተደራጀ አግባብ በዝቅተኛ ወጭ ለመወጣት በማሰብ የሚደራጁ ተቋማት ናቸው፡፡ ባለፉት ዓመታት በአይነታቸው የተለያዩ ቁጥራቸው ብዙ የሆኑ የኅብረት ሥራ ማኅበራት ተደራጅተው እየተንቀሳቀሱ የቆዩ ቢሆንም ተቋማቶች ባሉባቸው የካፒታል፣ የአመራር፣ የቴክኖሎጅ፣ የመሰረተ ልማትና መሰል ችግሮች የሚጠበቀውን ያህል አባላትን እየጠቀሙ ነው ለማለት አያስደፍርም፡፡ በመሆኑም ያሉባቸውን ተግዳሮቶች መፍታት የሚቻለው በተሻለ የፋይናንስ አቅም፣ በብቁና ዘመኑን በዋጁ አመራሮች፣ በበቂ መሰረተ ልማት እና መሰል ለስራዎቻቸው ውጤማነት አስተዋፅኦቸው ከፍ ያሉ ግብዓቶችን በበቂ ሲያሟሉ መሆኑ ግልፅ ነው፡፡ ስለሆነም በየደረጀው ተበታትነው የሚገኙ የኅብረት ሥራ ማኅበራትን በውህደት ወደ አንድ በማምጣት ያሉባቸውን ክፍተቶች በማረም ጠንካራና ተወዳዳሪ የኅብረት ሥራ ማኅበራትን መፍጠር ይገባል፡፡ ለአባላት እና ከአባላት ምርትና አገልግሎትን በሰፊው በማቅረብና በማሰባሰብ የአባላትን ኢኮኖሚያዊ አቅም የሚያሳድጉና በአገር ኢኮኖሚ ላይ ተፅኗቸው ከፍ ያሉ የኅብረት ሥራ ማኅበራትን መፍጠር እስካልተቻለ ድረስ ሴክተሩን ወደ ተሻለ ደረጃ ማሳደግ አይቻልም፡፡ ስለሆነም ይህን ውጤት ለማምጣት በጥናት ላይ በመመስረትና የአባላትን ፍላጎት መሰረት በማድረግ የኅብረት ሥራ ማኅበራትን ማዋሀድ በትኩረት ሊሰራ ይገባው አንኳር ጉዳይ ነው፡፡ ስለሆነም የኅብረት ሥራ ማኅበራትን ለማሃድ እንዲቻል በኅብረት ሥራ ማኅበራት አዋጅ ቁጥር 985/2009 እና 220/2007 የተቀመጡ ድንጋጌዎችን መሰረት በማድረግ የአብክመ የኅብረት ሥራ ማኅበራት ማስፋፊያ ባለስልጣን የኅብረት ሥራ ማኅበራት አደረጃጀት መመሪያ ቁጥር 61/2016 አውርዶ እየተገበረ የሚገኝ ቢሆንም ስራው በልዩ ትኩረት በልዩ አሰራር መመራት በማስፈለጉ ባለስልጣን መ/ቤቱ ይህን የኅብረት ሥራ ማኅበራት የውህደትና ማፍረስ የአፈፃፀም የትግበራ ማንዋል እንዲዘጋጅ ሆኗል፡፡

ለ) በሁሉም አካባቢ ደረጃቸውን የጠበቁ አሰራሮችን በመተግበር በውህደትና በማፍረስ ዚሪያ ወጥነት ያለው አሰራር መፍጠር ማስቻል። 
ሐ) ከውህደቱና ማፍረስ ጋር ተያይዘው ሊከሰቱ የሚችሉ ስጋቶችን እና ተግዳሮቶችን ለመለየት ይረዳል። 

የትግበራ ማኑዋሉ ወሰን በክልላችን ከመሰረታዊ እስከ ፌደሬሽን ተደራጅተው ያሉ በሁሉም የስራ መስክ የተሰማሩ እና በሁሉም የአፈጻጸም ደረጃ ላይ ያሉ ኅብረት ሥራ ማህበራት ላይ ተፈጻሚ ይሆናል፡፡ 

የኅብረት ሥራ ማህበራት ውህደት ሁለት ወይም ከዚያ በላይ የሆኑ  የህብረት ሥራ ማህበራት ወደ አንድ የተዋሃደ ኅብረት ስራ ማህበር የማዋሃድ ሂደትን ያመለክታል፡፡ ሥራዎቻቸውን፣ሀብቶቻቸውን፣ በስራ አካባቢ፣ በስያሜ፣ የተለያዩና የየራሳቸዉ ህጋዊ ሰዉነት የነበራቸዉ የኅብረት ሥራ ማኅበራትን የአስተዳደር መዋቅሮቻቸውን እና የአባልነት መሠረታቸውን ማቀናጀትን ያካትታል። የህብረት ሥራ ማህበራትን የማዋሃድ ጽንሰ-ሀሳብ የተለያዩ አካላትን በአንድ ላይ በማሰባሰብ ትልቅና ጠንካራ ድርጅት መመስረት ሲሆን ይህም የኅብረት ሥራ ማህበራትን ኢኮኖሚ እና ማህበራዊ ዓላማ ማሳካት የሚችል፣ ውጤታማነትን የሚያጎለብት እና ዘላቂነትን የሚያጠናክር ነው። 
የሚዋሀዱ የኅብረት ሥራ ማኅበራት ተመሳሳይ ዓላማ እንዲሁም ተመሳሳይ የአመሰራረት ደረጃ ያላቸው ሆነው በመዋሀዳቸው የሚገኘውን ጥሩ ምቹ ሁኔታ ተጠቅመው የአባላትን ጥቅም የሚያስጠብቁ አትራፊና ለውጤት የሚበቁ እንዲሆኑ ይጠበቃል፡፡ ስለዚህ የውህደቱ ጥያቄ ሊታሰብ የሚችለው በተናጠል ቢሰሩ የአቅም ውስንነት ያለባቸው አጐራባች የኅብረት ሥራ ማኅበራት ቢዋሀዱ ውጤታማ የኅብረት ሥራ ማኅበር መፍጠር የሚችሉ መሆኑ በጥናት ሲረጋገጥ ነው፡፡ በመሆኑም ውህደቱ መሠረታዊ የኅብረት ሥራ ማኅበራት ከመሠረታዊ ጋር፣ ዩኒዬኖች ከየኒዬኖች ጋር ሲሆን ከዓላማና ተግባርም አንፃርም ተመሳሳይ ሊሆኑ ይገባል፡፡ እንጅ በዓይነት የማይመሳሰሉ መሠረታዊ ኀ/ስ/ማህበራትም ሆነ ዩኒየን እንደ አስፈላጊነቱ በጥናት ሲረጋገጥ ሊዋሃዱ ይችላሉ፡፡
2.2. [bookmark: _Toc169130998]ውህደት የሚፈጸምባቸው ምክንያቶች
ከሚከተሉት ምክንያቶች በመነሳት ሁለትና ከሁለት በላይ የሆኑ የኅብረት ሥራ ማህበራት ውህደት ሊፈጥሩ ይችላሉ፡-
· የሚዋሀዱ የኅብረት ሥራ ማህበራት የአባላት ቁጥር በህግ ከተወሰነው የአባላት መነሻ ቁጥር በታች ሲሆን
· የአካባቢውን ሀብት በጋራ ተቀናጅቶ በመጠቀም የመወዳደር ብቃትን ለማሳደግ
· የተሻለ የስራ አመራር ስርዓት ለማምጣት
· የኀ/ስ/ማህበራት የካፒታል መጠን ዝቅተኛ መሆን
· አቅም በመፍጠር የጋራ ፕሮጄክቶችን በአንድ ላይ ሆኖ ተግባራዊ ለማድረግ
· ደካማ አፈጻጸም ያላቸውን በማዋሃድ ጠንካራ እና ውጤታማ የኅብረት ሥራ ማህበር ለመፍጠር፤ፍትሃዊ ተጠቃሚነትን ለማረጋገጥ
· የአገልግሎት አሰጣጥ አድማሳቸውን በማስፋት ቀልጣፋና ተደራሽ አገልግሎት በመስጠት  የአባላትን ተጠቃሚነት ለማረጋገጥ
· ከመንግስት እና ሌሎች ባለድርሻ አካላት የተሻለ አገልግሎት እና ሙያዊ ድጋፍ ለማግኘት
· በአንድ የሥራ ክልል ውስጥ የሚኖረውን የሥራ ድግግሞሽ እና እርሰበርስ በመወዳደር የሚፈጠረውን የጥቅም ግጭት ለማስቀረት
· በተከታታይ ጊዜያቶች ሲከስርና ኪሳራው የኅብረት ሥራ ማኅበሩን ህልውና የሚነካ መሆኑ ሲረጋገጥ
· በየሶስት ዓመት በሚደረገው የኅብረት ስራ ማህበራት ምዘና ውጤት መሰረት ተመዝነዉ ከደረጃ በታች ሲሆኑ፤
2.3. [bookmark: _Toc169130999]የመዋሀድ ፍላጎት አነሳስ
እንደ መደራጀት ጥያቄ ሁሉ የመዋሀድ ጥያቄ በሁለት መንገድ ሊነሳ ይችላል፤ በባለሙያዎች በየአካባቢው በተደረጉ አጠቃላይ ጥናቶች፣ በተጠናቀሩ መረጃዎች እና በነባራዊ ሁኔታዎች ላይ ተንተርሰው ጉዳዩ ለሚመለከተው የኅብረተሰብ ክፍል ስለ ማኅበራቱ፣ ውህደት አስፈላጊነትና ጠቀሜታ ተከታታይ ውይይቶች በማካሄድ የሌሎችን ልምድና ተጠቃሚነት አይተው እንዲረዱ በማድረግ ወይም አባላት የራሳቸውን ተሞክሮ መሠረት በማድረግ፣ የመዋሀድ ጥያቄ ሊያቀርቡ ይችላሉ፡፡ በየትኛውም መንገድ ጥያቄው ሲነሳ የውህደቱ ጥያቄ ዓላማ ግን በተናጠል ቢሰሩ የአቅም ውስንነት ያለባቸው የኅብረት ሥራ ማኅበራት በነፃ ገበያው ውስጥ ከሌሎች ነጋዴዎችና ድርጅቶች ጋር ተወዳድረው ለመወጣትና የአባላትን ጥቅም ለማስጠበቅ የካፒታል እድገት በተሻለ ሁኔታ ለመፍጠርና አባላትን ተጠቃሚ ለማድረግ እና ለማስቀጠል በመዋሀድ ጠንካራ ማኅበር መመሥረትና ውድደሩን መቋቋም እንዲችሉ ለማድረግ መሆን ይኖርበታል፡፡ 
2.4. [bookmark: _Toc169131000]የኅብረት ሥራ ማህበራት ውህደት ቅደም ተከተል፤
1) ማንኛውም ኅብረት ሥራ ማህበር በጥናት በተለዩ ወይም በታመነባቸው ምክንያቶች የመዋሃድ ጥያቄ ለጠቅላላ ጉባዔ ስብሰባ ልዩ ውሳኔ ቀርቦ ከ2/3ኛ በላይ አብላጫ ድምፅ ማግኘት ይርበታል
2) መዋሃድ የሚችሉት ተመሳሳይ ዓላማና ተግባር ያላቸው እና በተመሳሳይ የአደረጃጀት እርከን ላይ ያሉ አቻ የሆኑ ኅብረት ሥራ ማህበራት መሆን ይገባቸዋል ይሁን እንጅ በሚደረገው ጥናት ላይ በመመርኮዝ በዓይነት የማይመሳሰሉ ኀብረት ሥራ ማህበራት ሊዋሃዱ ይችላሉ
3) የሚደረገው የኅብረት ሥራ ማህበራት ውህደት የአባላትን ፍላጎት መሰረት ያደረገና  የህዝብን ጥቅም የሚጻረር መሆን የለበትም፡፡ ስለ ውህደቱም በማስታወቂያ፣ በብሮሸር እና ለማኅበረሰቡ ተደራሽ ሊሆኑ በሚችሉ የተለያዩ ሚዲያዎች አማካኝነት ሕዝቡ እንዲያውቀው ይፋ መደረግ አለበት
4) ለውህደት የሚቀርቡት በየደረጃው ያሉ ኅብረት ሥራ ማህበራት በተናጥል በየራሳቸው ጠቅላላ ጉባኤ ልዩ ውሳኔ በውህደቱ መስማማታቸውን በአብላጭ ድምፅ መወሰን ይኖርባቸዋል
5) የኅብረት ሥራ ማህበራት ውህደት ከመፈፀማቸው በፊት በተናጠል የሂሳብ ምርመራ ተደርጎላቸው የእያንዳንዱ ኅብረት ሥራ ማህበር እዳ ካፒታልና ንብረት መለየት አለበት፣
6) በሚዋሐዱበት ጊዜ ቀድሞ የነበሩት የኅብረት ሥራ ማኅበራት ሕጋዊ የምስክር ወረቀቶች አግባብ ላለው ባለስስለጣን በመመለስ ህልውናቸውን እንዲያጡ ይደረጋል 
7) ከውህደቱም በኋላ የአባላት መብትና ግዴታ አዲስ በተመሰረተው ኅብረት ሥራ ማህበር ይከበርላቸዋል፤
2.5. [bookmark: _Toc169131001]የመዋሀድ ጥያቄ አፈፃፀም ቅደም ተከተል
2.5.1. [bookmark: _Toc169131002]ማኅበራዊና  ኢኮኖሚያዊ ጥናት 
በማቋቋም ጊዜ እንደሚኖረው ሁሉ የኅብረት ሥራ ማኅበራት ውህደት ሲታሰብ የውህደቱ ዓላማ፣ ሊፈታ የታሰበው ችግርና ሊያስገኝ የሚችለው ጠቀሜታ እንዲሁም በውህደቱ የሚፈጠረውን የቴክኖሎጂ፣ የሰው ኃይልና የገንዘብ አቅም ተጠቅሞ ሊገኝ የሚችለው የአዋጭነት ጥናት ጠቀሜታ በጥናት መመዘንና መረጋገጥም ይኖርበታል፡፡ የኅብረት ሥራ ማኅበራት ችግር ፈች የልማት መሳሪያዎች የመሆናቸውን ያህል በእነርሱ ዙሪያ የሚደረጉ ጥናቶች በጥንቃቄ መሠራትና በአግባቡ መተንተን ይኖርባቸዋል፡፡ ስለሆነም ኀ/ስ/ማኅበራትን ለማዋሀድ የሚደረግ ጥናት ለቀጣይ ሥራዎች መሠረት በመሆኑ በጥልቀትና በልዩ ትኩረት በዝርዝር መጠናት የሚገባው ጉዳይ ነው በተለይም፡-
· ስንት የኅብረት ሥራ ማኅበራትን ለማዋሀድ እንደታሰበ፤
· በውህድት ሊፈጠር የታሰበው የኅብረት ሥራ ማኅበር እንዴት የአባላትን ችግር ሊፈታ እንደታሰበ እና ምን ዓላማዎችና ተግባራትን እንደሚፈፅም
· ምን ያህል የካፒታል አቅም ሊፈጠር እንደሚችል ወዘተ… ከተጠቃሚዎች ጋር በጥልቀት መረጃዎችን በመሰብሰብና በመተንተን የውህደቱ አስፈላጊነት ግልጽ መልስ ማግኘት ይኖርበታል
· የጥናት ሰነዱ የኀ/ስ/ማኅበሩን መተዳደሪያ ደንብ ዓላማዎችና ተግባራቱን ለመወሰንና የአጭርና የረዥም ጊዜ ዕቅድ መነሻ በመሆኑ የወደፊቱ የጉዞ አቅጣጫ፣ ትርፋማነትና የዘላቂነት ሁኔታ የሚረጋገጠው በዚሁ የጥናት ሰነድ ይሆናል፡፡ 
2.5.2. [bookmark: _Toc169131003]የኅብረት ሥራ ማኅበራቱን ጠቅላላ ጉባኤ ውሳኔ ማሳለፍ
የኅብረት ሥራ ማኅበራትን ለማደራጀት በወጡ አዋጆችና መመሪያዎች መሠረት የመዋሀዱ ጥያቄ ምላሽ የሚያገኘው በሚዋሀዱ ኅብረት ሥራ ማኅበራት የጠቅላላ ጉባዔ ልዩ ውሳኔ መሠረት ይሆናል፡፡ ይህም በመሠረታዊ ማኅበራት ደረጃ ይሁን በዩኒዬኖች በተመሳሳይ ሁኔታ ተፈፃሚ ይሆናል፡፡ የሚዋሀዱ የኅብረት ሥራ ማኅበራት ልዩ ውሳኔ በሚተላለፍበት ጊዜ የተሟላና በፊርማ የፀደቀ ቃለ ጉባዔ መያዝ የሚኖርበት ሲሆን ቅጅውም ለሚመለከታቸው በየደረጃዉ ለሚገኙ የኀብረት ሥራ ማኅበራት ማስፋፊያ ባለስልጣን አካላት መላክ ይኖርበታል፡፡ በሚደረገው የንዋሀድ ውሳኔ ጠቅላላ ጉባኤም የኅብርት ሥራ ማኅበሩን ወክለው ውህደቱን የሚያስፈፅሙ የኮሚቴ አባላት ከአባላት መካከል የሚመረጡ ይሆናል፡፡ 
2.5.3. [bookmark: _Toc169131004]የሂሳብ ምርመራ ማካሄድ
የሚዋሃዱ የኅብረት ሥራ ማኅበራት ወደ ውህደት ከመምጣታቸው በፊት ሲያንቀሳቅሱት የነበረው ሒሳባቸው በእያንዳንዳቸው ሂሳባቸው ተመርምሮ መዘጋት ይገበዋል፡፡ አስገዳጂ ነገር ካልተፈጠረ በቀር ከሂሳብ ምርመራ በኋላ የሂሳብ እንቅስቀሴዎች መቆም ይገባቸዋል፡፡ ምንም የስራ መቋረጥ ሳይፈጠር በውህደት ለተፈጠረው አዲስ የኅብረት ሥራ ማኅበር ሊተላለፍ የገበዋል፡፡ የኅብረት ሥራ ማኅበራቱን የሂሳብ ሪፖርት መሰረት በማድረግ ድርሻን የመለየት ስራ በፍጥነት ሊሰራ ይገባዋል፡፡
2.5.4. [bookmark: _Toc169131005]ድርሻን መለየት 
· በኅብረት ሥራ ማኅበራት ማቋቋሚያ አዋጅ ቁጥር 985/2009 አንቀጽ 59 በተደነገገው መሠት የውህደቱ ውሳኔ ተፈፃሚ ከመሆኑ በፊት ሊታይ የሚገባው ሌላው ጉዳይ የዕዳ ጠያቂዎችና በውህደቱ ያልተስማሙ አባላትን መብት መጠበቅ ነው፡፡ በዚህም መሠረት፡-
· የኅብረት ሥራ ውህደት ሲፈፀም በውህደቱ ያልተስማሙና በአባልነት የመቀጠል ፍላጎት የሌላቸው አባላት እና ዕዳ ጠያቂዎች መብት ሊከበርላቸው የሚገባ ሲሆን በውህደቱ ያልተስማሙና ዕዳ ጠያቂዎች በስማቸው የተመዘገበ ሃብትና ንብረት የተከፈላቸው ወይም በቂ የክፍያ ዋስትና የተሰጣቸው መሆኑን አግባብ ባለው ባለሥልጣን ሊያረጋግጥ ይገባል፡፡ 
· የኅብረት ሥራ ማኅበራት ከመዋሀዳቸው በፊት በውህደቱ ያልተስማሙ አባላትንና ዕዳ ጠያቂዎች ገንዘባቸው ካልተከፈላቸው ወይም የእነርሱን ገንዘብ ለመክፈል አስፈላጊ የሆነው መጠን ተቀማጭ ካልተደረገ፡- 
ሀ. የታወቁ የዕዳ ጠያቂዎች ማስረጃቸውን ሳያቀርቡ የቀሩ እንደሆነ እስከሚያቀርቡ ድረስ በሚከፈላቸው ገንዘብ ልክ በአዲሱ የኅብረት ሥራ ማኅበር ገንዘብ የሚቀመጥ ሲሆን መረጃቸውን አሟልተው ሲመጡም በአዲሱ የኅብረት ሥራ ማኅበር አማካኝነት የሚከፈላቸው ይሆናል፡፡፡
ለ. ዋስትና ላልተሰጣቸው ዕዳ ጠያቂዎች ወይም በክርክር ላይ ላሉት የየኅብረት ሥራ ማኅበራቱ ግዴታዎች ተመጣጣኝ የሆነ ገንዘብ ተይዞ መቀመጥ አለበት፡፡ 
ሐ በአጠቃላይ የየኅብረት ሥራ ማኅበራቱ ዕዳ ተከፍሎ ካለቀ ወይም ዕዳውን ለመክፈል በቂ የሆነ ገንዘብ ተይዞ መቀመጡ ከውህደት በፊት መረጋገጥ ይገበዋል፡፡ ውህደቱ ተፈፃሚ በሚሆንበት ጊዜ በሚዋሀዱ የኅብረት ሥራ ማኅበራት የነበረ ማንኛውም ዕዳና ግዴታ እንዲሁም ጥቅም ወደ አዲሱ የኅብረት ሥራ ማኅበር ይተላለፋል ፡፡ 
2.5.5. [bookmark: _Toc169131006]የባለድርሻ አካላትን ጥቅም ማስከበር 
ሌሎች ባለድርሻ አካላት የምንላቸዉ አበዳሪ የፋይናንስ ተቋማት፣መንግስታዊና መንግስታዊ ያልሆኑ ድርጅቶች፣የኀብረት ሥራ ማኅበራት ቅጥር ሠራተኞች ወዘተ ሲሆኑ ዉህደቱን በተመለከተ ለሚያነሱት የተለያዩ ሃሳቦች፡- 
· ከኅብረት ሥራ ማኅበሩ የሚፈልጉት ገንዘብ  ካልተከፈላቸው ወይም የእነርሱን ገንዘብ ለመክፈል አስፈላጊ የሆነው ገንዘብ ተቀማጭ ሊደረግ ይገባል፡፡ በቂ ገንዘብ ካልተያዘ  የኅብረት ሥራ ማኅበሩን ንብረት በከፊልም ሆነ ሙሉ በሙሉ ለኅብረት ሥራ ማኅበሩ አባላት ማከፋፈል አይቻልም፡፡
· የታወቁት ገንዘብ ጠያቂዎች ማስረጃቸውን ሳያቀርቡ የቀሩ እንደሆነ የሚከፈላቸው ገንዘብ ልክ በፍርድ ቤት ውሣኔ ይቀመጣል፡፡
· ገንዘብ ጠያቂዎቹ ለሚፈልጉት ሂሣብ ተመጣጣኝ የሆኑ ዋስትናዎች ካልተሰጣቸው ወይም የኅብረት ስራ ማህበሩ ንብረት አከፋፈል እነዚሁ ግዴታዎች እስኪከፈሉ ድረስ ሌላ ቀጠሮ ካልተያዘ በቀር ላልተፈጸመው ግዴታ ወይም በክርክር ላይ ላሉት የኅብረት ሥራ ማኅበሩ ግዴታዎች ተመጣጣኝ የሆነ ገንዘብ ተይዞ መቀመጥ አለበት፡፡
· የኅብረት ሥራ ማኅበሩ ዕዳ ተከፍሎ ካለቀ ወይም ዕዳውን ለመክፈል በቂ የሆነ ገንዘብ መቀመጡ አግባብ ባለው ባለሥልጣን ከተረጋገጠ በኋላ  አስተባበሪ ኮሚቴዉ ቀሪውን የኅብረት ሥራ ማኅበሩን ገንዘብ ለኀብረት ሥራ ማኅበሩ አባላት በሚገባቸው መጠን ያከፋፍላሉ፡፡
· የዉህደት ተግባሩ በየደረጃው መፈፀም ያለበት ሲሆን በተለይም መንግስታዊና እና መንግስታዊ ላልሆኑ ድርጅቶች በውህደቱ ለጊዜው ያልተስማሙ ከሆነ አግባብ ያለዉ ባለስልጣን  ግንዛቤ እንዲያገኙ እና ስለአስፈላጊነቱም  ተገቢው ትምህርት ሊሰጥ ይገባል፡፡ 
· በሚዋሃዱት የኅብረት ሥራ ማህበራት ስር የነበሩ ቅጥር ሠራተኞች በአሠሪና ሠራተኛ ጉዳይ አዋጅ መሠረት የአንድ ድርጅት ከሌላው ጋር መቀላቀል ወይም መከፋፈል ወይም የባለቤትነት መብት ወደ ሌላ መተላለፍ የስራ ውልን የማቋረጥ ሁኔታ አይኖረውም ብሎ በሚደነግገው መሰረት በሚዋሀዱ ኅብረት ሥራ ማህበራት በቋሚነት ተቀጥረው ሲሰሩ የነበሩ ቅጥር ሰራተኞች ወደ አዲሱ ኅብረት ሥራ ማህበር አብረው ተሻገርው የስራ ድልድል የሚደረግላቸው ይሆናል፡፡ ይሁን እንጅ  ከሚዋሀዱት ኅብረት ስራ ማህበራት የሚመጡት ሰራተኞች በዉህደት ከሚፈጠረዉ ኅብረት ስራ ማኅበር መያዝ ከሚችለው የሰዉ ኃይል በላይ ከሆነ በህግ መሰረት ጥቅሙ እንዲከበርለት ሊደረግ ይገባል 
2.5.6. [bookmark: _Toc169131007] አስተባባሪ ኮሚቴ ማቋቋም፤
ከዚህ ባሻገር የተጠቀሱት ሥራዎች ከተሰሩና በውህደቱ የሚሳተፉ አባላት ከተለዩ በኋላ በውህደት ለሚፈጠረው አዲስ የኅብረት ሥራ ማኅበር ለመሥራች ጉባኤ ቅድመ ሁኔታዎችን ለማመቻቸት የአባላትን ስብጥር በጠበቀ ሁኔታ አስተባባሪ ኮሚቴ የሚደራጅ ሲሆን የአስተባባሪ ኮሚቴው ስብጥርም ከአደራጅ ተቋሙ የሚመለከታቸውን ባለሙያዎች እና ከሚዋሃዱት የኅብረት ሥራ ማኅበራት የሚወከሉ አባላትን ያካተተ ይሆናል ፡፡ ከአደራጅ መ/ቤቱ ሶስት ባለሙያዎች የሚያካት ሲሆን ከሚዋሃዱት ኅብረት ሥራ ማኅበራት ከእያንዳዳቸው ሶስት ሶስት ተወካዮች የሚገኙበት ይሆናል በዚህም መሰረት ከአደራጅ ተቋሙ አንድ የኅብረት ሥራ ማህበር ልማትና አመራር ባለሞያ (የፋይናንስ ኀብረት ሥራ ማኅበራት ልማትና ግብይት ባለሞያ)፣ አንድ ኅብረት ሥራ ማኅበራት የሂሳብ አያያዝና አቅም ግንባታ ባለሞያ እና አንድ የኅብረት ሥራ ማኅበራት የህግ ባለሞያ የኮሚቴው አባል ይሆናሉ፡፡
የአስተባባሪዉ ኮሚቴ የሚያከናውናቸው ዋና ዋና ተግባራት
· የውይይትና የምክክር መድረኮች በማዘጋጀት ኅብረተሰቡ ዘንድ ያለውን የግንዛቤና የአመለካከት ልዩነት በመከታተል የአስተሳሰብና የአመለካከት አንድነት እንዲፈጠር ያደርጋል
· በሥራ ሂደት ሊያጋጥሙ የሚችሉ ችግሮችን ይለያል የመፍትሔ ሀሳብም ያቀርባል፣
· በውህደት ህልውናቸውን የሚያጡ የኅብረት ሥራ ማኅበራትን ሂሳብ ማጣራትና ድርሻን መለየት
· ረቂቅ መተዳደሪያ ደንብ፣ ረቂቅ የዉስጥ ደንብ፣ የንግድ ሥራ ዕቅድ ያዘጋጃል፣ 
· የአባላትን ማመልከቻ ይቀበላል፣ ለምዝገባ የሚያስፈልጉ ቅድመ ሁኔታዎችን ያመቻቻል፣
· የማኅበሩን አድራሻና ጽ/ቤት በሚመለከት አጥንቶ የመነሻ ሃሳብ ያቀርባል ሥራ ማስጀመር የሚያስችሉ ሰነዶችና መዛግብት ያሟላል፣ 
· የሚዋሃዱትን ኀ/ስ/ማህበራት መዛግብትና ሰነዶች እንዲሁም ሌሎች ንብረቶችን ይረከባል፣
· የመጀመሪያ ጠቅላላ ጉባኤ ወይም መሥራች ጉባዔውን ለማካሄድ የሚያስችል ቅድመ ዝግጅት በማድረግ የመስራች ጉባዔ ተሳታፊዎችን ስብሰባ ይጠራል፤
· አስተባባሪ ኮሚቴው የተረከባቸውን ንብረቶች በአዲስ ተዋህዶ ለሚቋቋመው ኅብረት ሥራ ማህበር ስራ አመራር ኮሚቴ/ቦርድ ያስረክባል፤
· የፈረሱት ነባር ህ/ሥ/ማህበራት ሲጠቀሙባቸው የነበሩትን መዛግብት፣ደረሰኞችና ማህተሞች አግባብነት ላለው አደራጅ መስሪያ ቤት አስረክቦ በመረጃነት እንዲቀመጡ ያደርጋል፤
· የሚፈርሱት ነባር ህ/ሥ/ማህበራት የምዝገባ ሰርቲፊኬት አግባብነት ባለው አደራጅ መስሪያ ቤት እንዲመለስ ያደርጋል፤
2.5.7. [bookmark: _Toc169131008]የመሥራች ጉባዔ ማካሄድ
የአስተባባሪ ኮሚቴው የጉባዔ ቅድመ ዝግጅት ሥራ እንደተጠናቀቀ ሁሉም በውህደቱ የተስማሙ አባላት/ተወካዮች በተገኙበት የመሥራች ጉባዔ ይካሄዳል፡፡ በዚህ ጊዜም፡- 
ሀ. አስተባባሪ ኮሚቴው ያዘጋጀው ረቂቅ መተዳደሪያ ደንብ አንቀጽ በአንቀጽ ታይቶ ይፀድቃል፤
ለ. የ/ህ/ሥ/ማህበሩ ረቂቅ የዉስጥ ደንብ አንቀጽ በአንቀጽ ታይቶ ይፀድቃል፤ 
ሐ. የህ/ሥ/ማኅበሩ ረቂቅ ዕቅድ ይፀድቃል፤
መ. የኅብረት ሥራ ማኅበሩ የአጭርና የረዥም ጊዜ የንግድ ሥራ ዕቅድ ይፀድቃል፤  
ሠ. ልዩ ልዩ ኮሚቴዎች ይቋቋማሉ፤ የኮሚቴ አባላትም ይመረጣሉ፤ 
ረ. አባላት የሚጠበቅባቸው ቀሪ ክፍያ ካለ ያሟላሉ መረጃና የአባላት ማመልከቻም ያቀርባሉ፣ የድርሻ መጠናቸውም በተወሰነ የዕጣ የግንባር ዋጋ ስሌት መሠረት ተተንትኖ ይነገራቸዋል፣ ማስረጃም ይሰጣቸዋል፤
ሰ. መሥራች ጉባዔው ከተዋሀዱ የኅ/ሥ/ማኅበራት ማንኛውም ዕዳና ተጠያቂነት እንዲሁም በአግባቡ የተረጋገጠ የሚጠበቅ ጥቅም ወደ አዲሱ የኅብረት ሥራ ማኅበር የተሸጋገረ መሆኑን በቃለ ጉቦዔ ያፀድቃል፤
2.5.8. [bookmark: _Toc169131009]የስራ ርክክብ ማካሄድ
· የሚዋሃዱ የኅብረት ሥራ ማኅበራት የሂሳብ ምርመራ ውጤትና ሌሎች አስፈላጊ መረጃዎች በቀድሞ አመራሮች እና በአዲስ አመራሮች መካከል ርክክብ ይፈፀማል በመቀጠልም አስተባባሪ ኮሚቴው በቆይታ ጊዜው ያንቀሳቀሰውን ማንኛውም ሥራና ንብረት አግባብ ባለው ባለሥልጣን አረካካቢነት ለአዲሱ ሥራ አመራር ኮሚቴ ወይም ስራ አመራር ቦርድ ያስረክባል
· የተዋሀዱ የኅብረት ሥራ ማኅበራትን ማንኛውም ሰነዶችና መዛግብት       በንብረትነትና በመነሻ መረጃነት መተላለፍ ይገባቸዋል፡፡ ተረካቢውም አካልም ከብልሽት በፀዳ መልኩ በአግባቡ ጠብቆ እንዲያዙ ማድረግ ይጠበቅበታል፡፡ 
· በሰነዶች አስረጅነትና በየህ/ሥ/ማኅበራቱ ለውህደቱ ቅድመ ዝግጅት ሥራ የተደረጉ የመጨረሻ የሂሳብ ምርመራ ሪፖርቶችን በመያዝ ድርሻን በመለየት በውህደቱ ያልተስማሙ አባላትና ዕዳ ጠያቂዎችን መብት ከመጠበቅ አንፃር የተስተካከሉ ሂሳቦችን በማየትና ወደ አዲሱ የኅብረት ሥራ ማኅበር የተላለፈውን ጠቅላላ  የወል ንብረትና የአባላት ድርሻ በመለየት የሂሳብ አርዕስቱን እንደጠበቀ የመክፈቻ ሂሳብ መትከል ያስፈልጋል፡፡ በተለይም የሂሳብ ስራው ሙያን ስለሚጠይቅ የአደራጅ ተቋሙ የሂሳብ ዝርጋታ ባለሞያዎች በቅርበት ድጋፍ ሊያደርጉላቸው የግድ ይላል፡፡
2.5.9. [bookmark: _Toc169131010]የኅብረት ሥራ ማኅበራትን ከመዝገብ ስለመሰረዝ
የውህደቱ አስፈላጊነት በየኅብረት ሥራ ማኅበራቱ ልዩ ውሳኔ ከተደገፈ፣ የኀብረት ሥራ ማኅበራቱን ማንኛውም ሕጋዊ ዕዳና ተጠያቂነት እንዲሁም ጥቅም ወደ አዲሱ ኀብረት ሥራ ማኅበር ስለመተላለፉ በየደረጃው በጉባዔዎች ከፀደቀ፣ በውህደቱ ያልተስማሙ አባላትና ዕዳ ጠያቂዎች መብት መጠበቁ ከተረጋገጠ በውህደት የተፈጠረው አዲስ ኀብረት ሥራ ማኅበር ከመመዝገቡ በፊት የሚዋህዱት ኅብረት ሥራ ማኅበራት ሕጋዊ ሰውነት ማረጋገጫ ምስክር ወረቀት በየደረጃዉ ላሉት የኅብረት ሥራ አደራጅ መ/ቤቶች  ተረክበዉ ኅብረት ሥራ ማኅበራቱን ከመዝገብ የመሰረዝ ስራ ይሰራል፡፡ ከዚህ ዕለት ጀምሮም የተዋሃዱት ኅብረት ሥራ ማኅበራት የሕጋዊ ሰውነት መብት አይኖራቸውም፡፡ 
2.5.10. [bookmark: _Toc169131011]በመዋሃድ የተፈጠረዉን አዲሱን ኅብረት ሥራ ማኅበር ማስመዝገብ እና ሥራ ማስጀመር፤
አንድ አዲስ የኅብረት ሥራ ማኅበራት ህጋዊ ዕውቅና ለማግኘት ማሟላት የሚጠበቅበትን መስፈርት በማሟላት በዉህደቱ የተፈጠረዉ ኀብረት ሥራ ማኅበር መስፈርቶችን እንዲያሟላ በማድረግ ህጋዊ የዕዉቅና ሰርተፊኬ እንዲያገኝ ማድረግ ይገባል፡፡ የኅብረት ሥራ ማኅበሩ ከተመዘገበበት ቀን ጀምሮ ወደ ተግባዊ እንቅስቃሴ ውስጥ እንዲገባ ለማስቻል አስፈላጊ የሆኑ ቅድመ ዝግጅቶችን እንዲያሟሉ ማድረግ ይገባል በተለይም፡-  
· የተመረጡ የኀብረት ሥራ ማህበሩ ኮሚቴ ወይም ቦርድ አባላትን ማሰልጠን፡- የአመራር አካላቱ የሥራ ድርሻቸውን ለይተው እንዲያዉቁ በማድረግ የሚጠበቅባቸውን እንዲወጡ ማስቻል ይገባል በተለይም በመተዳደሪያ ደንቡ ላይ እና አሰራሩ ዙሪያ ግልፀኝነት ሊፈጥር የሚችል የአቅም ግንባታ ስራ መስራት በትኩረት ሊፈፀም ይገባል፡፡ 
· ቅጥር ሰራተኞችን መቅጠርና ስራ መስጀመር፡- ከውህደት በፊት በኅብረት ሥራ ማኅበራቶች ተቀጥረው ይሰሩ የነበሩ የኅብረት ሥራ ማኅበራት ቅጥር ሰራተኞችን በሚመጥናቸው የስራ መደብ እንዲመደቡና ባልተሟሉ የስራ መደቦች አዳዲስ ሰራተኞችን በማሟላትና በማሰልጠን ወደ ስራ እንዲገቡ ማድረግ ይገባል
· የመስሪያ ቦታ ማመቻት፡- በውህደት የተፈጠረው የኅብረት ሥራ ማኅበር ለስራ አስፈላጊ የሆነ ጽ/ቤት እና የመስሪያና የመሸጫ ቦታ እንዲኖረው ከሚመለከታቸው የመንግስት አካላት ጋር በመነጋገር ማመቻቸት በትኩረት ይሰራል በተለይም ብዙ ቀበሌዎችን/ወረዳዎችን በማቀፉ ምክንያት ለአባላት በቅርብ አገልግሎት መስጠት እንዲቻል ቅርንጫፍ በመክፈት አግልግሎት እንዲሰጡ በትኩረት ሊሰራ ይገባዋል፡፡ 
· አዲስ የተፈጠረውን የኅብረት ሥራ ማኅበር ማስተዋወቅ፡- የኅብረት ሥራ ማኅበሩ የሚሰራበትን ቦታ፣ የሚሰጣቸውን አገልግሎቶች እና መሰል ጉዳዮች ለሚመለከታቸው አካላት የተለያዩ ሚዲያዎችን በመጠቀም ማስተዋወቅ ይገባል፡፡
2.6. [bookmark: _Toc169131012]ኅብረት ስራ ማህበራትን መቀላቀል
የኀብረት ሥራ ማህበራትን መቀላቀል የሚያስፈልገዉ በአጎራባች (በዙሪያዉ) የሚገኙ ተመሳሳይ ዓይነት ኀብረት ሥራ ማህበራት አንዱ ኀብረት ሥራ ማህበር ጠንካራ ሆኖ ሌሎች ኀብረት ሥራ ማህበራት በአንፃራዊነት ደካማ ሲሆኑ የጠንካራዉ ኀብረት ሥራ ማህበር ህልዉና ሳይነካ ሌሎች ደካማ ኅብረት ሥራ ማኅበራት ህልውናቸውን እንዲያጡ በማድረግ ያላቸውን አባላት፣ ሃብት፣ የስራ ክልል የመሳሰሉትን ይዘው ወደ ነባሩ ጠንካራ ኀብረት ሥራ ማኅበር እንዲቀላቀሉ በማድረግ በተቀናጀና በተዋሀደ አግባብ አሁን ከሚሰሩት የበለጠ ውጤት ለማስመዝገብ የሚደረግ ውህደት ነው፡፡ በተለይም የኅብረት ሥራ ማኅበራን በታቸለ መጠን ወረዳዊና እና ክላስተር በሆነ አግባብ በማዋሀድ ጠንካራ አቅም እንዲኖራቸው በሚያስችል አግባብ የሚፈፀም ይሆናል፡፡ ህልውናቸውን አጥተው ወደ ጠንካራው የኅብረት ሥራ ማኅበር የሚቀላቀሉ ኅብረት ሥራ ማኅበራት በመቀላቀሉ አስፈላጊነት ላይ አምነው በ2/3ኛ ድምፅ ውሳኔ ሲያርፍበትና በተመሳሳይ ጠንካራው የኅብረት ሥራ ማኅበር ደካሞችን ለመቀበል በጉባኤው ሲወስን ተፈፃሚ የሚሆን ይሆናል፡፡ በመቀላቀሉ ያልተስማሙ አባላትና ዕዳ ጠያቂዎች መብታቸው ተከብሮላቸው እንዲሰናበቱ ማድረግ ይገባል፡፡ ጠንካራው የኅብረት ሥራ ማኅበሩ መተዳደሪያ ደንቡን ማሻሻል፣ የስራ አመራር ኮሚቴውን በአዲስ የማስመረጥ እና መሰል ውሳኔዎችን ማካሄድ አስፈላጊ ከሆነ በመቀላቀል የመጡት አባላት በተገኙበትና ተሳትፈውበት በጋራ የሚወስኑት ይሆናል፡፡  
[bookmark: _Toc169131013]ክፍል ሶስት
3. [bookmark: _Toc169131014]የኅብረት ሥራ ማኅበራት ማፍረስ
3.1. [bookmark: _Toc169131015]የኀ/ስ/ማህበራትን የመፍረስ አስፈላጊነት
የኅብረት ሥራ ማኅበር የሚቋቋመው ዘላቂነት ኖሮት የአባላትን መሠረታዊ የኢኮኖሚ፣ ማኅበራዊና ባህላዊ ችግር እንዲፈታ ታስቦ ነው፡፡ ስለሆነም የኅብረት ሥራ ማኅበር ሲፈርስ ለአባላት በጋራ የገነቡት ቋሚ ንብረት፣ ያጠራቀሙት ገንዘብና በብዙ ድካም የዳበረው በጋራ ጥቅም የማግኘት ልምድና ባህል አብሮ ሊፈርስ ይችላል፡፡ ይሁን እንጂ አንድ የኅብረት ሥራ ማኅበር በካፒታል እጥረት፣ በአመራር ችግር፣ በግንዛቤ ውስንነት፣ እና በሌሎች ምክንያቶች ከተቋቋመ ጀምሮ በ6 ወር ዉስጥ ወደ መደበኛ ስራ ካልገባ እና በተደረገለት ተከታታይነት ያለው የማጠናከር ስራ ወደ እንቅስቃሴ የማይገባ ብሎም የተቋቋመለትን ዓላማ ማሳካት ሲያቅተዉና በሌሎችም ምክንያቶች እንቅስቃሴዉ ሲቆም የኅብረት ሥራ ማኅበር አባላት በጥናት ላይ ተመስርተውና አግባብነት ካለዉ ባለስልጣን ጋር ተመካከረው የኅብረት ሥራ ማኅበር ማፍረስ የመጨረሻና የተሻለ አማራጭ መሆኑን ካመኑበት በልዩ ውሳኔ እንዲፈርስ ሊወስኑ ይችላሉ፡፡ ይህ መብታቸው ያለገደብ የተከበረ መሆኑን ለማስገንዘብ የተደረገ እና አባላት የኅብረት ሥራ ማኅበሩ ባለቤቶችና የበላይ ወሳኝ አካላት መሆናቸውን ሊያውቅ እንደሚገባ ለመግለፅ እንጅ ኅብረት ሥራ ማኅበራት በአባሎቻቸው ካለ በቂ ምክንያት እንዲፈርሱ ለመገፋፋት ወይም ለማደፋፈር ታስቦ አይደለም፡፡ ስለዚህ ማፍረስ የመጨረሻ አማራጭ እርምጃ መሆኑን አባላት እና አግባብነት ያለዉ ባለስልጣን ተገንዝበው ሁሉንም መንገዶች ካዩ በኋላ የመጠናከር ዕድልና አማራጭ የሌለው ሆኖ ሲገኝ በጥናት ተገድፈው ሊያፈርሱ ይችላሉ፡፡ 
3.2. [bookmark: _Toc169131016]የኅብረት ሥራ ማኅበራት የሚፈርሱባቸው ምክንያቶች፤ 
የኅብረት ሥራ ማኅበራት ከሚከተሉት በአንዱ ምክንያት ይፈርሳል፤
· እንዲፈርስ በአባላት በጠቅላላ ጉባኤ ልዩ ውሣኔ ሲሰጥ
· የአባላቱ ቁጥር ከመነሻ ቁጥሩ አንሶ ሲገኝ
· ፍርድ ቤት እንዲፈርስ ሲወስን
· በኅብረት ሥራ ማህበሩ የሂሳብ ምርመራ ውጤት መሠረት ከሁለት ጊዜ በላይ የከሰረና የኪሳራውም መጠንም የኅብረት ሥራ ማህበሩን ህልውና የሚያሳጣ መሆኑን አግባብ ያለው ባለሥልጣን ሲያረጋግጥ 
· ተቋቁመዉ ህጋዊ ሰርተፊኬት ተቀብለዉ ወደ ስራ ሳይገቡ ከ6 ወር በላይ የሆናቸዉ ኀብረት ሥራ ማህበራት
· በኅብረት ሥራ ማኅበራት አዋጅና መመሪያ ተቋቁመዉ ነገር ግን በስራ እንቅስቃሴያቸዉ የኅብረት ሥራ ማኅበራትን አዋጅ፣ደንብና መመሪያ ተከትለዉ የማይሠሩ ኀ/ስ/ማህበራት አግባብ ባለዉ ባለስልጣን በጥናት ካረጋገጠ
· በህጋዊ መንገድ ተቋቁመው እና የምዘገባ ሰረትፍኬት ተሰጥተዋቸው የነበሩ ነገር ግን በጊዜ ሂደት አባላት እና ሰነዶቻቸው የጠፉ እና ስራ ያቆሙ  የኅብረት ሥራ ማህበራት 
3.2.1. [bookmark: _Toc169131017]የማፍረስ ቅደም ተከተሎች
3.2.2. [bookmark: _Toc169131018]የሂሳብ ምመራ ማካሄድ 
አንድ የኅብረት ሥራ ማህበር እንዲፈርስ ሲወሰን አግባብ ያለው ባለሥልጣን ሂሳብ አጣሪ ይመድባል፡፡ አስፈላጊ ሆኖ ሲገኝ የሂሣብ አጣሪውን የአገልግሎት ዋጋ ከኅብረት ሥራ ማኅበሩ ሂሣብ እንዲከፈል ሊወስን ይችላል፡፡ ሂሣብ አጣሪው እንደተመደበ የኅብረት ሥራ ማህበሩን መዛግብት፣ ሰነዶችና ንብረት ይረከባል፡፡ በኅብረት ሥራ ማኅበሩ ንብረቶች፣ መዛግብትና ሰነዶች ላይ ጉዳት እንዳይደርስም አስፈላጊውን እርምጃ ይወስዳል፡፡
በመሆኑም የሂሳብ አጣሪዉ ኮሚቴ የሚከተሉት ተግባርና ሃላፊነት ይኖሩታል፣-
· የሚፈርሱዉ የኅብረት ሥራ ማኅበር ሂሳብን በመርርመር ሂሳቡን መዝጋት
· በሂሳብ ምርመራዉ መሠረት የኅብረት ሥራ ማኅበሩን ለማፍረስ የወል ሀብትና የእያንዳንዱን አባል ድርሻ የመለየት ሥራ ይሰራል
· የሂሳብ ምርመራ ሪፖርቱን መሠረት አድርጐ የተሰራው የሀብት ድልድል በጠቅላላ ጉባዔው ውሳኔ መፅደቅ በማፀደቅ ጠቅላላ ጉባኤው የ ሂሳብ እንዳይንቀሳቀስ ይወስናል፡፡ ከዚህ ውሳኔ በኋላ መፍረሱ እስኪፈፀም ድረስ የማኅበሩ አጠቃላይ የሂሳብ እንቅስቃሴ የባንክ ሂሳብን ጨምሮ እንዲዘጋ ይደረጋል
· የሂሣብ አጣሪው የሂሣብ ማጣራቱን ሥርዓት እንደፈፀመ ሪፖርቱን አዘጋጅቶ አግባብ ላለው ባለሥልጣን ያቀርባል፤ የኅብረት ሥራ ማኅበሩን መዛግብትና ሰነዶችን አግባብ ያለው ባለሥልጣን በሚያዘው ሥፍራ ያስቀምጣል፤   
3.2.3. [bookmark: _Toc169131019]የኀ/ስ/ማህበሩን የሚያፈርስ ቴክኒክ ኮሚቴ ማቋቋም፤	
በመፍረሱ ጠቅላላ ጉባኤዉ ከወሰነ አና አግባብ ያለዉ ባለስልጣን ተከታታይ ትምህርትና ስልጠና ሰጥቶ ተስማምቶ መፍረሱ ከተረጋገጠ በኃላ ኀ/ስ/ማህበሩን የሚያፈርስ ቴክኒክ ኮሚቴ ያቋቁማል፡፡ ቅድመ ሁኔታዎችን ለማመቻቸት የአባላትን ስብጥር በጠበቀ ሁኔታ ከ7-9 አባላት ያሉት አስተባባሪ ኮሚቴ ይሰይማል፡፡ የኮሚቴው ስብጥርም ከአደራጅ መ/ቤቱ አንድ የኀ/ስ/ማህበራት ልማትና አመራር ባለሞያ ( የፋይናንስ ኀብረት ሥራ ማኅበራት ልማትና ግብይት ባለሞያ)፣ አንድ የኀብረት ሥራ ማህበራት የሂሳብ አያያዝና አቅም ግንባታ ባለሞያ እና አንድ  የኅብረት ሥራ ማኅበራት የህግ ባለሞያ ሲሆን ከሚፈርሰዉ የኅብረት ሥራ ማኅበር አራት ተወካዮች የሚገኘበት ይሆናል፡፡ 
የኀ/ስ/ማህበሩን የሚያፈርስ ቴክኒክ ኮሚቴ የሚያከናውናቸው ዋና ዋና ተግባራት የሚከተሉት ይኖናሉ፡- 
· ኀ/ስ/ማህበሩን በማፍረስ ዙሪያ የውይይትና የምክክር መድረኮች በማዘጋጀት በአባላት ዘንድ ያለውን የግንዛቤና የአመለካከት ልዩነት በመከታተል የአስተሳሰብና የአመለካከት አንድነት እንዲፈጠር ያደርጋል
· በሥራ ሂደት ሊያጋጥሙ የሚችሉ ችግሮችን ይለያል የመፍትሔ ሀሳብም ያቀርባል፤
· የኀ/ስ/ማህበሩን ስነዶችና መዛግብት እንዲሁም ሀብትና ንብረት ይረከባል
· የኅብረት ሥራ ማኅበሩ ያለበትን ዕዳ በሂሳብ ምርመራ ውጤቱ መሰረት የአከፋፈል ቅደም ተከተሉን ይወስናላል
· የኅብረት ሥራ ማኅበሩ ፈርሶ እስከሚጠናቀቅ ድረስ የኅብረት ሥራ ማኅበሩን ስራ ያከናዉናል ወይም የኅብረት ሥራ ማኅበሩን ይወክላል፤ 
· የኅብረት ሥራ ማኅበሩ የሚፈርስ ስለመሆኑ ሰፊ ሥርጭት ባለው ጋዜጣ ማስታወቂያ ያወጣል፡፡ ማስታወቂያ ከወጣበት ቀን ጀምሮ በአንድ ወር ጊዜ ውስጥ ተቃዋሚ ካልቀረበ የንብረት ክፍፍሉን ያደርጋል፡፡ ከአቅም በላይ በሆነ ምክንያት ካልሆነ በስተቀር ከዚህ ጊዜ ገደብ በኋላ የሚቀርብ የመብት ጥያቄ ተቀባይነት አይኖረውም
· በፀደቀዉ የሂሳብ ማጣራት ላይ የኅብረት ሥራ ማኅበሩ ሃብት ክፍፍል ላይ ዉሳኔ እንዲሰጥ ጠቅላላ ጉባኤዉን ይጠራል
3.2.4. [bookmark: _Toc169131020] የሚፈርሰውን የኅብረት ሥራ ማኅበሩ ንብረት ለአባላት ስለማከፋፈል
የኅብረት ሥራ ማኅበሩ ካለው ሃብት ላይ በመጀመሪያ ደረጃ ዕዳ ጠያቂዎች መብት ሊጠበቅና ሊከፈላቸው ይገባል የዕዳ ጠያቂዎች ገንዘብ ከተከፈለና  በኋላ ቀሪው ለአባላት የሚከፋፈለ  ይሆናል፡፡ በመፍረስ ወቅት ለአባላት የማይከፋፈሉ ሂሳቦች በስጦታ፣ በውርስ፣ በሽልማት የተገኙ ሂሳቦች እና በማኅበራዊ ገንዘብ የተጠራቀመ ተቀማጭ ገንዘቦች ናቸው፡፡ እነዚህ ሂሳቦች በአካባቢው ለተቋቋመ ሌላ የኅብረት ሥራ ማኅበር ወይም ወደፊት ለሚቋቋም የኅብረት ሥራ ማኅበሩ በወል ንብረትነት የሚተላለፍ ይሆናል እንጅ ለአባላት አይከፋፈሉም፡፡ በኅብረት ሥራ ማኅበራት ኦዲተሮች በተዘጋጀው የሂሳብ ምርመራ ውጤት ሀብትና ዕዳ መግለጫ መሠረት የተገኘ ማንኛውም ሂሳብ ዕዳን ጨምሮ ለአባላት ይከፋፍላል፡፡ አከፋፈሉም ዓመታዊ ትርፍ በዓመታዊ ተሳትፎ መሠረት ሲሆን ዕጣን በሚመለከት ማኅበሩ እስካልከሰረ ድረስ በእያንዳንዱ የዕጣ ሰርትፊኬት የተመለከተው መጠን ይሆናል
3.2.5. [bookmark: _Toc169131021]ኅብረት ሥራ ማኅበርን ከመዝገብ ስለመሰረዝ
የአስተባባሪዉ ኮሚቴ የሀብትና ዕዳ የማከፋፈሉን ስራ እንዳጠናቀቀ የኅብረት ሥራ ማኅበሩ የምዝገባ የምስክር ወረቀት አግባብ ላለው ባለሥልጣን ይመለሳል፤ አግባብ ያለው ባለሥልጣንም ኅብረት ሥራ ማኅበሩን ከመዝገብ ይሠርዛል፤ ኅብረት ሥራ ማኅበሩም ከመዝገብ ከተሠረዘበት ቀን ጀምሮ ሕልውናውን ያጣል፡፡
3.3. [bookmark: _Toc169131022] አድራሻቸዉ የማይታወቅ የኅብረት ሥራ ማኅበራትን ማፍረስ
በተለያየ ጊዜ ተቋቁመው ወደ ስራ ያልገቡና አድራሻቸው የማይታወቅ ብሎም አባላት የተበተኑባቸው የኅብረት ሥራ ማኅበራት በልዩ ትኩረት ተይዞ ህጋዊ ህልውናቸውን እንዲያጡ መደረግ አለበት፡፡ በተደጋጋሚ የማጠናከር ስራ ለመስራትና ውይይቶችን ለማካሄድና ወደ ስራ እንዲገቡ የተደረገው ጥረት ሊሳካ ባለመቻሉ ተቋማቱን ከኅብረት ሥራ ማኅበራት መዝገብ መሰረዝ አስፈላጊ ነው፡፡ ስለሆነም እነዚህን አይነት ኅብረት ሥራ ማኅበራት ህጋዊ ሰውነታቸውን ህግን መሰረት አድርጎ ለመንጠቅ የሚከተሉትን ሂደቶች ተከትሎ መፈፀም ይገባል፡፡
· አግባብነት ያለዉ ባለስልጣን አባላት የምዝገባ ሰርትፍኬታቸዉን ይዘዉ እንዲቀርቡ እስከ ሁለት ጊዜ የጥሪ ማስታወቂያ ያወጣል፡፡ 
· አግባብ ያለዉ ባለስልጣን እስከ ሁለት ጊዜ ባደረገዉ የማስታወቂያ ጥሪ ቀርበው ወደ ስራ ለመግባት ካልቻሉ በየደረጃዉ ያለዉ አግባብ ያለዉ ባለስልጣን ኃላፊነት በመዉሰድ ከማንኛዉም ዕዳ ጠያቂ ነፃ መሆናቸዉን እያረጋገጠ የዕዉቅና ሰርተፊኬታቸዉን በሰርኩላር ደብዳቤ በመሻር ለሚመለከታቸዉ አካላት ያሳዉቃል
· ሰርኩላር ደብዳቤዉ ከተፃፈበት ጊዜ ጀምሮ የኅብረት ሥራ ማኅበራቱ ህልዉናዉን ያጡ በመሆናቸዉ በሰርተፊኬታቸዉ ሲሠራ የተገኘ ማንኛዉም አካል በህግ ተጠያቂ እንዲሆን ማድረግ ይገባል

